
Ғылым мен өндірістің 
байланысы

Л.Гумилев атындағы Еуразия университетінің 
ғалымдары автоклавты газобетон блоктарының 

жылу техникалық әлеуетін анықтаумен 
айналысып жатыр деп хабарлады ҚазАқпарат. 

Бұл құрылыс саласындағы нормативтерге өзге
ріс енгізуге септігін тигізетін сәтті қадам екені 
сөзсіз. Зерттеу PhD докторы Әсел Жексембаеваның 
жетекшілігімен «Қазақстанның құрылыс, жолқұры
лыс секторының аккредиттелген қызметтерінің 
толық циклын көрсету бойынша құрылыстехника
лық инжинирингтік орталығын құру» мегажобасын 
жүзеге асыру аясында іске асуда.

Ғалымдар алдымен материалдың құрғақ кездегі 
жылу өткізгіш қасиетін тексереді. Көп ұзамай 
ылғалдағы әлеуетін байқайды. Неге десеңіз, газо
бетон блоктары үнемі құрғақ қалпын сақтамауы 
мүмкін. Құрылыс кезінде жауыншашын болса, 
өнімнің жылу өткізгіш қасиеті маңызды. Ғалымдар 
мұны да тыңғылықты зерттеп, тексереді.

Негізі газобетон ылғалды жақсы сіңіретін қа
сиетке ие. Құрылыс барысында физикалық заңды
лықтар сақталса, ыңғайлы, сапалы әрі жеңіл өнім 
ылғалды ұстап тұрмай сыртқа шығарады. Айта 
кетейік, мегажоба аясында Еуразия университеті 
Қазақстан автоклавты газобетон өндірушілерінің 
қауымдастығымен шаруашылық келісімшарт жаса
ған. Соған сәйкес университет ғалымдары өздерінің 
базасында зерттеу жүргізеді. Кейін өнімнің са
пасы талапқа сай болмаса, ғалымдар олқылықты 
реттеудің жолын ұсынады. Ғылым мен өндіріс ара
сында осылай байланыс орнайды. Нарықта белгілі 
бір өнімнің сапасы тәуір болса, оған сұраныс арта
тыны белгілі.

Күріш пен мақта 
алқаптары қысқарады

Биыл күріш пен мақта алқаптары 
22 мың гектардан астамға қысқартылады. 

Бұл туралы Үкімет отырысында 
Ауыл шаруашылығы министрі 

Айдарбек Сапаров айтты.

– Үкімет тапсырмасын және вегетация кезе
ңінде фермерлерді суармалы сумен қамта ма сыз 
етуде туындайтын проблемаларды ескере отырып, 
ылғалды көп қажет ететін дақыл дар алаң дарын 
қысқарту бойынша жұмыстар жүргізілуде. Биыл 
өткен жылмен салыстырғанда мақта алқап тарының 
116 мың гектардан 100 мың гектарға дейін, яғни, 
16 мың гектарға қысқаруы болжанып отыр. Күріш 
алқаптары 6,4 мың гектарға қысқарып, 93,9 мың гек
тарды құрайды, – деді министр. 

Жалпы министрдің сөзіне қарағанда, астық 
дақылдары, көкөнісбақша дақылдары, картоп бой
ынша жоспарланған алаңдар ішкі нарықтың қажет
тіліктерін толық қамтамасыз етуге мүм кіндік береді. 

Барлық бала 
тең мүмкіндікке ие

Биыл бірінші сыныпқа өтініш қабылдау 
1 сәуірде басталып, 2024 жылдың 

31 тамызына дейін жалғасады деп хабарлады 
ҚР Оқу-ағарту министрлігінің 

баспасөз қызметі. 

Атааналар баланың құжаттарын электрон дық 
Үкіметтің еgov.kz вебпорталы арқылы тапсыра 
алады. Жаңа оқу жылында бірінші сыныпқа 370 
мыңнан астам бала барады деп жоспарланған.

– Қазақстан Республикасының кейбір заң на ма
лық актілеріне білім беру, тәлімгерлік және бала
лардың қауіпсіздігі мәселелері жөніндегі Заңына 
сәйкес лицейлер мен гимназияларға бі рін ші сы
ныпқа қабылдау кезінде емтихан өткі зуге тыйым 
салатын ереже енгізілді. Барлық бала  лар, дайындық 
деңгейіне қарамастан, тең мүм кіндіктерге ие болады. 
Бұл бастама тестілеу мен әңгімелесуге байланысты 
бірінші сынып оқушы ларындағы психологиялық 
қы  сымды азай   туға бағытталған, – деп атап өтті 
Орта білім коми тетінің басқарма басшысы Әлия 
 Чокушева.

Балалар бірінші сыныпқа алты жастан бас тап 
атаанасы немесе заңды өкілінің өтініші негі зінде 
қабылданады. Өтінішпен бірге №065/у форма сын
дағы денсаулық жағдайы туралы анық тама, 026/у
3 баланың денсаулық паспорты және екі дана 3х4 
фотосуреті болу керек. Өтініш демалыс және мере
ке күн дерді қоспағанда, дүйсенбіден жұмаға дейін 
қабылданады.

Ақпарат көздерінен

ДАУЫС БЕР!

Шығарған: «ASU» баспа үйі» ЖШС. 
Басылған жері: Қызылорда қаласы, 

Сұлтан Бейбарыс, 4 а. Таралымы 200 дана. 
Тапсырыс беруші: №15 бірмандаттық аумақтық сайлау 

округі бойынша Қызылорда облыстық мəслихатының
шығып қалған депутатының орнына кандидат Г.Мұсаева.
Қаржысы республикалық бюджет қаражатынан төленді.

Қаржысы республикалық 
бюджет қаражатынан төленді

ЖҰМЫС 
САПАРЫМЕН 
БАРАДЫ
Мемлекет басшысы Қасым-Жомарт 
Тоқаев Боао Азия форумының 
сессиясына қатысу үшін 28-29 наурыз 
күндері Қытай Халық Республикасына 
жұмыс сапарымен барады. Бұл 
туралы Aqorda хабарлады.

Сапар аясында Қазақ стан Прези
денті ҚХР басшылы ғы мен, халық аралық 
ұйымдар дың және Қытайдың ірі ком
панияларының жетекшілері мен бірқатар 
кездесу өткізеді деп жоспарланып отыр.

Ауа райыВалюта бағамы +90 +130450,07 kzt 4,86 kzt488,51 kzt +80 +100

ҚР Премьер-министрі Олжас Бектеновтің 
төрағалығымен өткен Үкімет отырысында 
2024 жылдың көктемгі дала жұмыстарына 

дайындық мәселесі қаралды.
Қызылорда облысының әкімі Нұрлыбек Нәлібаев 

көктемгі егінге әзірлік барысын баяндады.

– Мемлекет басшысының ауыл шаруашылығы өнім 
көлемін 5 жылда екі есеге арттыру тапсырмасына сәйкес, 
облыста 187 мың гектар жерге дақылдар егіледі. Оның 
ішінде күріш көлемі – 83,9 мың гектар. Өткен жылмен 
салыстырғанда егіс көлемін 6,4 мың гектарға, оның ішінде 
күрішті 5 мың гектарға азайттық. Орнына суды аз қажет 
ететін дақылдар егісін арттырамыз. Сырдария өзеніндегі су 
шаруашылығы жағдайы күрделі болғандықтан, су лимиті 

әлі белгіленбеген. Мемлекетаралық Су шаруашылығы үй
лес  тіру комиссиясының 86отырысында вегетация кезеңіне 
су лимиті белгіленгеннен кейін егіс көлемі қайта нақты
ланатын болады. Бөлінген лимитке сәйкес күріш егісі әлі 
де қысқаруы мүмкін. Өңірде көктемгі егін егу жұмыстары 
наурыз айының бірінші онкүндігінде басталды, мамырда 
аяқталады. Күріш сәуір айының үшінші онкүндігінде себіле 
бастайды. Ерте егілетін дақылдар – жаңа жоңышқа, жаздық 
бидай, арпа, мақсары, қант құмайы жерге орналастырылуда. 
Бүгінгі күнге 16,5 мың гектары егілді, – деді аймақ басшы
сы.

Облыс әкімінің айтуынша, су үнемдейтін озық техно
логияны енгізу биыл 4,2 мың гектарға жеткізіледі. Оның 
ішінде тамшылатып суару әдісімен «Таң ЛТД» ЖШС 800 
гектар жүгері, «Qaratau Fruits» ШҚ 80 гектар қарқынды 
бақ, «Ер Әлі» ШҚ 15 гектар, майда шаруашылықтар 1800 
гектар, жеке қожалықтар 1005 гектар көкөніс, бақша егеді. 
Жаңбырлатып суару әдісімен «РЗА Агро» ЖШС 260 
гектарға сүрлемдік жүгері, «Gamil Pro» ШҚ 200 гектар 
жоңышқа, «Жетікөл Жер» ЖШС 40 гектар күнбағыс егуді 
жоспарлаған.

Күріш мелиоративтік дақыл болғандықтан, атыздарда су 
үнемдеудің бірденбір жолы – лазерлік тегістеу. Биыл күріш 
алқаптарының 70 пайызы лазермен тегістеледі. Бұл суды 20 
пайызға дейін үнемдеуге және өнімділікті 30 пайызға дейін 
арттыруға мүмкіндік береді. Су тапшылығы жағдайында 
суды екінші рет қайта пайдалану үшін 351 су насосы да
йындалды. Кепілді өнім алудың алғышарттарының бірі – 
тұқым және минералдық тыңайтқыштарды өз деңгейінде 
пайдалану. Тұқым дайындауда ешқандай мәселе жоқ, 100 
пайыз қамтамасыз етілді. Минералды тыңайтқыштарға қа
тысты қосымша қаржыландыруды күтпей, жыл басында 
тыңайтқыш жеткізушілер және өндірушілермен жасал 
ған келісімдер нәтижесінде бүгінгі күнге 52,8 мың тонна 
тыңайтқыш шаруашылықтарға жеткізілді. Бұл – қажет
тіліктің 83 пайызы. Қаржысы шаруашылықтар және инвес
торлар есебінен шешілді.

Көктемгі дала жұмыстарын жүргізуге қажетті қаржы 
көлемі 26,7 млрд теңгені құрайды. Оның 87,1 пайызы неме
се 23,3 млрд теңгесі қаржыландырылды. Каналдардың 134 
шақырымы тазаланып, гидротехникалық құрылыстардың 
75і жөндеуден өтті. Ауыл шаруашылығы техникалары 
толық жөнделіп, егін егу науқанына қатысуда.

Шаруашылықтардың қажеттілігіне сәйкес облысқа бө
лін ген 12,9 мың тонна арзандатылған дизельдің 40 пайызы 
жеткізіліп, 1 литрі 250 теңгеден босатылуда.

ПРЕЗИДЕНТ

ҮКІМЕТ ОТЫРЫСЫ

САРАП

ӘРІПТЕСТІК

КӨКТЕМНІҢ БІР КҮНІ –КӨКТЕМНІҢ БІР КҮНІ –
ЖЫЛҒА АЗЫҚЖЫЛҒА АЗЫҚ

Кейде қылмыс пен зорлық-зомбылықтың себебі 
психикалық ауытқудан шығып жататынына қоғам 

назар аудара бермейді. Мәселен, 2021 жылы 
Ресейдің Қазан қаласында бозбала мектепке барып, 
бірнеше адамды атып тастаған болатын. Дәрігерлер 

оған анықталмаған ауыр психоз диагнозын қойды. 
Бұндай оқиға былтыр Петропавлда да болды, бала 

мектепке балта апарып, үш оқушыны жаралады. 
Бірақ полиция «Адам өлтіруге оқталу» бабы 

бойынша қылмыстық іс ашып жіберді. Негізі іске 
психикалық тұрғыдан баға берілуі тиіс еді. Бұдан 

шығатын ой – психикалық дертке шалдыққандардан 
қоғамға келер қауіп жоқ емес. Ал елімізде қанша 

адам осы тәрізді ауруға шалдыққан? Қоғамның 
олардан сескенуіне себеп бар ма?

2-бет

4-бет

3-бет

ОН АУРУДЫҢ 
ТОҒЫЗЫ – ОЙДАН

Қорқыт ата атындағы Қызылорда университеті 
мен Жапония ғалымдары бірлесіп, Сыр өңірінде 

археологиялық қазбалар жүргізеді. Күншығыс елінің 
өкілдері ғылыми жобаны Қорқыт ата атындағы 

Қызылорда университетінің археология және 
этнография орталығының ғылыми қызметкері 

Ыслам Құрманиязовпен бірге жүзеге асырады. 

Жобаға Жапонияның Білім, мәдениет, спорт, ғылым 
және технологиялар министрлігі қаржы бөледі. Сол 
елдің астанасы Токио қаласындағы Мэйдзи универ
ситеті Обсиадан және тастарды зерттеу орталығы 
археологиялық зерттеу жұмыстарын 20242027 жылдар 
аралығында жүргізеді. 

Жазда жапон археологтары 
зерттеу жұмыстарын бастайды

Талғам мен 
талантты
тоғыстырған орта

Автожол Автожол 
жөндеуден жөндеуден 
өтедіөтеді

Облыс әкімі Нұрлыбек Нәлібаев «Жайлы мектеп» ұлттық жобасымен қала 
аумағында бой көтерген 900 орындық мектептің құрылыс алаңына барды. 

Келісім-шарт құны 5 млрд теңгеден асатын білім ордасы өткен жылдан бері 
салына бастаған болатын, бас мердігер – «СК Дәнекер» ЖШС.

Еске салсақ, Мемлекет басшысының бастамасымен қолға алынған «Жайлы 
мектеп» ұлттық жобасы аясында өңірде биыл 10 мектеп ел игілігіне табыстала-
ды. Тағы 11 білім ұясының құрылысы жүргізіледі.

Аймақ басшысы мердігерлерге құрылыс сапасын қатаң бақылауда ұстауды, 
мерзімінде аяқтауды тапсырды.

Баяндама соңында Нұрлыбек 
Машбекұлы көктемгі дала жұмыс
тарына дайындық жеке бақылауында 
екенін және тиісті министрліктермен 
тығыз жұмыс жүргізілгенін айтты.

Үкімет отырысынан кейінгі ар-
найы мәжілісте облыс әкімі Нұрлыбек 
Нәлібаев аталған мәселеге орай жау-
апты тұлғаларға бірқатар тапсырма 
берді.

– Мемлекет басшысының ауыл 
шаруашылығы жалпы өнім көлемін 
алдағы 5 жылда екі есеге арттыру 
жөніндегі тапсырмасын орындау ды 
биылдан бастауымыз керек. Ол үшін 
Үкімет мақұлдаған егін ша руа шылығы 
индикаторлары бойын ша биылға 
болжанған көлемді агро тех никалық 
талаптарды сақтап, мерзімінде егу 
қажет. Жанаржағар май, тыңайтқыш, 
тұқым, қаржы және су ресурстары-
мен қамтамасыз ету басты назарға 
алынады. Бүгінгі күнгі мәлімет 
бойынша «Шардарадан» жоғары 
орналасқан «Тоқтағұл», «Әнді
жан», «Қайраққұм», «Шарбақ» су 
қоймаларындағы су көлемі 12,1 млрд 
текше метр, бұл өткен жылдағыдан 
700 млн текше метрге кем. «Шардара» 
мен «Көксарайға» жиналған су көлемі 
1 млрд текше метрге аз. Вегетациялық 
кезеңде «Шардара» су қоймасына 
жоғарыдан қосымша 3 млрд тек-
ше метр су берілмесе, қиындықтар 
туын дайды. Сондықтан жоғарыдан 

келетін су көлемі тұрақты, күнделікті 
бақылауда болуы керек, – деді аймақ 
басшысы.

Жиында шаруашылықтардың «Аг
рарлық несие корпорациясы» арқылы 
«Кең дала» бағдарламасымен 2,5 
млрд теңге несие алуы, ауыспалы егіс 
тәртібін қатаң сақтау, су үнемдеу тех-
нологиясы қолданылатын егіс көлемін 
ұлғайту мәселелері талқыланды.

Мәжіліс қорытындысымен облыс
тық ауыл шаруашылығы және жер 
қатынастары басқармасына жанар
жағармайдың бекітілген кес те бойын
ша жеткізілуін қадағалау, қаржы
ландыруды ұйымдастыру, Қызылорда 
қаласы және аудан әкімдерімен бір
ле сіп, бақшалыққа қажетті судың 
бері луін үйлестіріп, көлемін артты
ру тапсырылды. «АралСырдария» 
бассейндік инспекциясы егіске қа
жетті суармалы судың лимитін сәуір 
айының 5не дейін нақтылауы тиіс. 
Ал «Қазсушар» мекемесінің облыс
тық филиалы көктемгі су алу науқаны 
басталғанға дейін су шаруашылығы 
нысандарын (каналдарды тазалау, ги
дротехникалық құрылыстарды, гидро
посттарды) жөндеуді толық аяқтауға 
жауапты. Мұнан бөлек, Қызылорда 
қаласы мен аудан әкімдеріне қа жетті 
тыңайтқышпен, тұқыммен, жа нар
жағармаймен қамтамасыз ету, жер
гілікті тұрғындардың картоп, көкөніс, 
бақша дақылдарын еге тін қосымша 
жерін дайындауды 1 мамырға дейін 
аяқтау жөнінде тапсырма берілді.

КӨКТЕМНІҢ БІР КҮНІ – КӨКТЕМНІҢ БІР КҮНІ – 
ЖЫЛҒА АЗЫҚЖЫЛҒА АЗЫҚ

1-бет

Аймақ басшысы атқарылған жұ
мыс тарды атап өтіп, алдағы жос пар
ларға тоқталды.

– Қазақстан мен Біріккен Араб 
Әмірліктері – ұзақ жылдар бойы 
ашық және сенімді қарымқатынас 
орнатқан стратегиялық серіктестер. 
Мемлекет басшысы ҚасымЖомарт 
Кемелұлы 2023 жылғы 10 қазандағы 
облысымызға сапары кезінде «Батыс 
ЕуропаБатыс Қытай» халықаралық 
дәлізінің Ақтөбе қаласына дейінгі 
аумағын І санатқа ауыстыру жөнінде 
тапсырма берді. Республикалық ма
ңызы бар «СамараШымкент» авто-
мобиль жолының 810 шақырымы Сыр 
өңірінен өтеді, Қызылорда қаласынан 
Ақтөбе облысының шекарасына дейін 
566 шақырым. Бұл бағытта 5 аудан мен 
Байқоңыр қаласы, 320 мың халқы бар 
119 елді мекен орналасқан. Аталған 
жоба осы жылдың соңында баста-
лады деп күтілуде. Өңір халқы үшін 
бұл жобалардың маңызы зор, іске 
асқанда әлеуметтікэкономикалық 
да му ға оң септігін тигізеді. Сіздерге 
перспективалық жобаларды іске 
асыруда мүмкіндігінше жанжақты 
қолдау көрсетеміз. Біздің өңірге 
жасаған сапарыңыз Қызылорда об-
лысы мен Біріккен Араб Әмірліктері 
арасындағы достық байланысты одан 
әрі нығайтатынына сенімдімін, – деді 
Нұрлыбек Нәлібаев.

Басқосуда Алькамас Ясин Таха 
Мохамед Шитпен бірлесіп жұмыс жа
сауға мүдделі екенін айтып, жобаның 
сәтті жүзеге асырылуына тілектестігін 
білдірді. 

Қызылорда облысы аумағында 
жер  гілікті маңызы бар автомобиль 
жолдарының ұзындығы – 3580,5 
шақы рым.  Оның 1014 шақырымы 
– республикалық, 555 шақырымы 
– облыстық, 2011 шақырымы – ау
дандық маңызы бар автомобиль жол
дары. Өткен жылы жол инфра құры
лымын дамытуға бюджеттен  38,5 
млрд теңге бөлініп, 671 шақырым  
жол дар, көшелер және көпір өткелдері 
жөндеуден өтті. Осылайша облыстағы 
жақсы жағдайдағы жолдың үлесі 87,5 
пайызға жетті. Қазір республикалық 
және облыстық бюджеттен бөлінген 
қаржыға 247 шақырым жолдар 
жөндеуден өтеді деп жоспарлануда.

2022 жылдан бері «Қызылорда
Жезқазған» республикалық маңызы 
бар автомобиль жолы қайта 
жаңғыртудан өтуде (424 шақырым). 
Оның Қызылорда облысына тиесілі 
аумағы – 216 шақырым.  Құрылыс
монтаждау жұмыстары 6 лотқа бөлін
ген. Жобаның құны – 108,5 млрд. 
теңге. Бүгінде жолдың 104 шақы
рымы асфальтталды.

Облыс әкімінің 
баспасөз қызметі

АВТОЖОЛ АВТОЖОЛ 
ЖӨНДЕУДЕН ӨТЕДІЖӨНДЕУДЕН ӨТЕДІ

Облыс әкімі Нұрлыбек Нәлібаев Қазақстанда ірі автожолдар жобасын 
қаржыландыруға және жүзеге асыруға мүдделі Біріккен Араб Әмірліктерінен 

келген «Al Badie Group for Trading & Investment LLC» компаниясының 
өкілдерімен кездесті. Басқосуға аталған компанияның бас директорының 

орынбасары Алькамас Ясин Таха Мохамед Шитпен, Қазақстан Республикасы 
бойынша бас директордың орынбасары Наркес Бегалиева, өңірлік директор 

Арман Абдымананов, даму жөніндегі директор Алексей Новиков пен жауапты 
сала басшылары қатысты. Кездесуде Қызылорда облысы аумағындағы 

республикалық маңызы бар «Самара-Шымкент» автомобиль жолын жөндеу 
мәселесі талқыланды.

Мемлекет басшысы жаңа инвестициялық 
кезеңді бастау туралы тапсырмасы аясында 

өңірлерде жеке және шетелдік инвестициялар 
көлемін арттыру, ол үшін біртұтас экожүйе 

қалыптастыру, даму институттары мен бизнес 
арасында тиімді диалог орнату мәселелерін атап 

өткен болатын.

Кеше облыс әкімінің орынбасары Ардақ 
Зебешев тің төрағалығымен ҚР даму инс титуттары 
өкіл дерінің инвестиция тарту, өнер кәсіпті дамыту 
және экспортты ілгерілету бойынша мемлекеттік 
қолдау шаралары туралы өңірлік семинартренингі 
өтті.

Шараға жергілікті атқарушы органдар, өңірлік 
даму институттары және бизнесқауымдастық 
өкілдерімен өзара тығыз байланыстар орнату 
мақсатында «Kazakh Invest» ҰК», «Бәйтерек» 

ҰБК», «Қазақстанның даму банкі», «Өнеркәсіпті 
дамыту қоры», «Kazakh Export» ЭСК», «Даму» 
кәсіпкерлікті дамыту қоры» және «Аграрлық не-
сие корпорациясы» акционерлік қоғамдарының 
өкілдері, қала және аудан әкімдерінің жауап-
ты орынбасарлары, қаржы ұйымдары және банк 
бас шы лары, Атырау, Маңғыстау және Батыс 
Қазақстан облыстары бойынша «Kazakh Invest» 
ҰК» АҚның өңірлік директорлары мен аймақ 
кәсіпкерлері қатысты.

Семинарда облыс әкімінің  орынбасары аймақ
тың инвестициялық әлеуеті туралы айтты.  «Kazakh 
Invest» ҰК» АҚның «бір терезе» тобының басшы-
сы Ғазиза Әбдінабиева инвестициялық қызметте 
мемлекет көрсететін қолдауға тоқталды. Ал облыс 
прокурорының орынбасары Нұрболат Дүйсенбаев 
инвесторларды қорғау бойынша атқарылған 
жұмыстарды сарапқа салды.

Семинарда «бір терезе», «жасыл дәліз» қағида
ларына сәйкес инвестициялық қызметті жүзеге 
асыру, өнеркәсіп саласын дамыту және шикізаттық 
емес экспорт көлемін арттыру бағытындағы мем
лекеттік қолдау шаралары туралы түсіндірме 
жұмыс тары жүргізілді.

Қызылорда облысында алдағы уақытта жүзеге 
асырылуы жоспарланған 17 инвестициялық жобаға 
облыс, қала және аудан әкімдерінің орынбасарлары 
мен кәсіпкерлер арасында үшжақты «Жол карта-
ларына» қол қойылды. Бұл өз кезегінде облыстың 
бизнес ахуалын жақсартуға және инвестициялық 
белсенділікті арттыруға жаңа серпін бермек.

Мейрамгүл 
ДАУЫЛБАЙҚЫЗЫ,

«Сыр бойы»

ИНВЕСТИЦИЯЛЫҚ БЕЛСЕНДІЛІККЕ ИНВЕСТИЦИЯЛЫҚ БЕЛСЕНДІЛІККЕ 
ТЫҢ СЕРПІН БЕРЕДІТЫҢ СЕРПІН БЕРЕДІ

СЕМИНАР

ҰЛТТЫҚ ЖОБА

БАСТАМАОБЛЫС ӘКІМДІГІНДЕ

– Соңғы жылдары аймағымыз 
қарқынды құрылыс алаңына айна-
лып, республика бойынша алдыңғы 
қатарға тұрақтадық. Биыл 139 ны-
сан салуға 100,1 млрд теңге бөлінді. 
Қаражат жыл аяғына дейін едәуір 
көбейетін болады. Құрылысшылар, 
кемшіліктерге жол бермей, асқан 
жауапкершілік танытуларыңыз қа
жет деп есептеймін. Қызылорда 
қала  сы және аудан әкімдері, тиіс
ті басқарма басшылары облыс 
ау  мағындағы барлық құрылыс 
ны   сан  дарын тұрақты бақылауға 
алы  ңыздар, – деді Нұрлыбек 
Машбекұлы. 

Жиында жоспарланған және құ
ры лысы басталған нысандар бойын
ша атқарылған жұмыстар қара
лып, тиісті тапсырмалар берілді. 
Қала, аудан әкімдері мен жауапты 
басқарма басшылары баяндама жа-
сады. Талқылаудан соң облыстық 
құрылыс, сәулет және қала құры

лысы басқармасына Арал және 
Қазалы аудандарындағы «Руха ният 
орталықтарының» құрылысын 1 
сәуірге дейін, «Ауылдық денсаулық 
сақтауды жаңғырту» ұлттық жо-
басы аясында салынатын 11 дәрі
герлік нысанның құрылысын 15 
мамырға дейін бастау тапсырыл-
ды. Қармақшы, Жалағаш, Сыр
да рия аудандары әкімдері спорт 
ке шендері құрылысын 30 сәуір ге 
дейін толық аяқтауды ұйым дасты
руы керек. Облыстық бақы лау жө
ніндегі басқармасы құры лыс са
па  сына қатаң бақылау орна тып, 
кем шіліктердің алдын алуға жауап-
ты болмақ. 

Мәжіліс соңында облыс әкімі 
бар лық жауапты сала басшыла рына 
нысандардың құжатын әзір леуден 
бастап, салалық норматив терге 
сәй кестігін алдын ала бақылау қа
жет тігін қатаң ескертті.

САПА МЕН МЕРЗІМ –САПА МЕН МЕРЗІМ –
БАСТЫ ТАЛАПБАСТЫ ТАЛАП

Облыс әкімі Нұрлыбек Нәлібаевтың төрағалығымен өткен мәжілісте 
құрылысы салынатын нысандардағы дайындық мәселесі талқыланды. 
Аймақ басшысы әлеуметтік нысандардың құрылысын сапалы жүргізіп, 

мерзімінде аяқтау өте маңызды екенін ескертті. 

«ЖАЙЛЫ МЕКТЕПТІҢ» «ЖАЙЛЫ МЕКТЕПТІҢ» 
ҚҰРЫЛЫС АЛАҢЫНДА ҚҰРЫЛЫС АЛАҢЫНДА 

– Өңірде тиімді салық саясатын 
жүргізу, облыстың қаржы қазанына 
түсімдердің толыққанды түсуін, 
тиімді жоспарлануын әрі игерілуін 
сапалы және нәтижелі ұйымдастыру 
– басты міндетіміз. Аудандар мен 
Қызылорда қаласы бюджеттерінің 
кіріс көзінің тиімді жоспарлануы-
на, орындалуына жауапкершілікпен 

қарап, тұрақты бақылау жүргізілуі 
тиіс. Қала, аудандарда әрбір салық 
төлеуші бойынша талдау жасап, 
нақты ұсыныстар енгізуді тапсыр-
дым. Әкімдерге қалаға, өз аудандары-
на сырттан кәсіпкерлік субъектілерін 
салық төлеуші ретінде тіркеу бойын-
ша тапсырма 2 апта бұрын берілді. 
Бұл жұмыстар әзірге тек Сырдария, 

Шиелі аудандарында жүргізілген. 
Өңірде салық базасын ұлғайтуға 
қосымша резервтер жеткілікті. Тек 
уәкілетті орган жоспардың орын
да луын қатаң бақылауға алып, жұ
мысты күшейтуі қажет, – деді аймақ 
басшысы.

Жиында облыс әкімінің бірінші 
орынбасары Данияр Жаналинов жер
гілікті бюджет кірістерінің алдағы 
жұмыс жоспары жайлы, облыстық 
мемлекеттік кірістер департаменті 
басшысының орынбасары Әділбек 
Бекішев жергілікті бюджеттің кіріс
терінің орындалуы туралы баяндама 
жасады. Облыстық полиция депар
таменті бастығының орынбасары 
Шамшидин Әмитов айып пұлдарды 
толығымен және уақы тылы өнді ру
де қандай шара лар қабыл данғанына 
тоқталды. 

Басқосуда кәсіпкерлік нысандары
нан түсетін салық көлемі, әкімшілік 
айыппұлдарды толығымен және 
 уа қы тылы өндіру, жылжымайтын 
және жылжымалы мүлікті салық салу 
объектісі ретінде базаға тіркеу, ин-
вестиция көлемін ұлғайту жолдары 
талқыланды. Бұл Мемлекет басшы-
сы мен Үкімет басшысының тікелей 
қатаң бақылауында болғандықтан, 
әрбір инвестициялық жобаны «қол
мен басқарып», оны сүйемелдеп, 

туындаған мәселелерін заң аясында 
шешу қажет.

Мәжіліс қорытындысымен бар
лық деңгейдегі әкімдерге, жергілікті 
атқарушы, кірістер органдарына 
салық базасын кеңейту үшін нақты 
ұсыныстар әзірлеп, сырттан кәсіп
керлік субъектілерді тіркеуді тұрақты 
түрде жүргізу тапсырылды.

Облыстық кәсіпкерлік және өнер
кәсіп басқармасы, «Атамекен» кәсіп
керлер палатасы, полиция, мемле
кеттік кірістер департаменттері 
кә   сіп  керлік нысандардың салықтық 
ауда рымдарын толық төлеуін қада
ға лауы тиіс.  Ал салалық басқар ма
ларға бөлінген кредиттер, грант  тар, 
субсидиялар бойынша ақпа  ратты, 
мемлекеттікжекеменшік әріп тестік, 
шығармашылық және спорт  тық 
тапсырыс, инвестициялық жобалар 
бойынша мәліметтерді мемлекеттік 
кірістер департаментіне ұсыну мін
деттелді.

Облыс әкімі салық базасын ұл
ғайтудың өңір экономикасы үшін 
маңызын атап өтіп, мақсатқа қол 
жеткізу жолында барлық деңгейдегі 
әкімдер өз құзыреті шегінде облыс 
бюджетінің кіріс бөлігін толықтыруға 
аса жауапкершілікпен қарауы қажет 
екенін ескертті. 

САЛЫҚ БАЗАСЫН ҰЛҒАЙТУҒА САЛЫҚ БАЗАСЫН ҰЛҒАЙТУҒА 
МҮМКІНДІК ЖЕТКІЛІКТІМҮМКІНДІК ЖЕТКІЛІКТІ

Кеше облыс әкімі Нұрлыбек Нәлібаевтың төрағалығымен өткен мәжілісте 
салық базасын ұлғайту мәселелері қаралды. Аймақ басшысы қала, аудан 

әкімдеріне ескерту жасап, нақты тапсырмалар жүктеді.

Фото: Ашық дереккөзден

Суреттерді түсірген Бағдат Есжанов.

НАЗАР

1. Қызылорда облысында 
спорттық-бұқаралық, ойын-
са уық, мәдени-бұқаралық 
iс-ша ралар өткiзiлетiн орын-
дар  да шыны ыдыстағы өнiм-
дердi сату тәртібі (бұдан әрі 
– Тәртіп) «Қазақстан Рес пуб-
ли касының «Қазақстан Рес-
публикасының ішкі істер 
ор  гандары туралы» және «Қа-
зақ стан Рес публикасының 
кей бір заң намалық актілеріне 
ішкі істер органдарының қыз-
меті мәселелері бойынша өз-
герістер мен толықтырулар 
енгізу туралы» 2014 жылғы 
23 сәуірдегі заңдарын іске 
асыру жөніндегі шаралар ту-
ралы» Қазақстан Республика-
сы Премьер-министрінің 2014 
жылғы 10 маусымдағы №81-ө 
өкіміне сәйкес әзірленді.

2. Осы Тәртіпте келесідей 
ұғымдар қолданылады:

спорттық-бұқаралық іс-ша-
ралар – адамның дене бітімін 
және зияткерлік қабілеттерін 
дамытуға, саламатты өмір сал-
тын насихаттауға бағытталған, 
спорт құрылыстары мен объек-
тілерінде, сондай-ақ спорттық-
бұқаралық іс-шараларды өт-
кізуге арналған ашық жерлер де 
өткізілетін, осы іс-шара ларда 
екі жүз және одан көп кө рер-
меннің бір мезгілде болуы көз-
делетін іс-шаралар;

ойын-сауық, мәдени-бұқа-
ралық іс-шара – ойын-сауық, 
мәдени-бұқаралық іс-шаралар 
өткізуге арналған орындарда 
өткізілетін және осы іс-ша рада 
екі жүз және одан көп көрер-
меннің бір мезгілде болуы 
көз делетін мәдени-бұқаралық 
іс-шара;

ойын-сауық, мәдени-бұқа-
ралық іс-шараларды өткізуге 
арналған орындар – ойын-са-
уық, мәдени-бұқаралық іс-ша-
раларды өткізуге ыңғайлас-
ты рылған объектілер мен 
құ  рылыстар, сондай-ақ осы 
мақ  саттар үшін арнайы жасал-
маған өзге де орындар (стади-
ондар, спорт сарайлары, иппо-
дромдар, демалыс аймақтары, 
саябақтар, гүлзарлар, алаңдар, 
көшелер);

ойын-сауық, мәдени-бұқа-
ралық іс-шаралар өткізілетін 
уақыт – спорттық-бұқаралық, 
ойын-сауық, мәдени-бұқара-
лық іс-шараларды өткізуге ар-
налған орындарға алғашқы кө-
рермен кірген (келген) кезден 
бастап іс-шаралар аяқталғанға 
және осы орындардан соңғы 
көрермен шыққанға (кеткенге) 
дейінгі уақыт;

ойын-сауық, мәдени-бұқа-
ралық іс-шараны ұйымдасты-
рушы – бастамасы бойынша 
спорттық-бұқаралық, ойын-

са уық, мәдени-бұқаралық іс-
шара өткізілетін жеке немесе 
заңды тұлға.

3. Спорттық-бұқаралық, 
ойын-сауық, мәдени-бұқа ра-
лық iс-ша ралар заңнамалық 
нор ма лар ды сақтаумен өткі-
зіледі, тех ни калық, санитария-
лық қа ғидалар мен гигиеналық 
нор мативтерге, ғимараттарды 
пай далану мен өрт қауіпсіздігі 
қағи даларына сай келуге тиіс.

4. «Қазақстан Республика-
сын дағы жергілікті мемле-
кет тік басқару және өзін-өзі 
басқару туралы» Қазақстан 
Рес публикасының 2001 жылғы 
23 қаңтардағы Заңының 29-ба-
бы 1-тармағының 14) тар мақ-
шасын орындау үшін, «Де-
не шынықтыру және спорт 
ту ралы» Қазақстан Респуб ли-
касының 2014 жылғы 3 шіл-
дедегі Заңының 39-бабымен 
және «Мәдениет туралы» Қа-
зақстан Республикасының 
2006 жылғы 15 желтоқсандағы 
Заңының 9-1-бабымен белгі-
ленген спорттық-бұқаралық, 
ойын-сауық, мәдени-бұқа-
ра  лық іс-шараларын өткізу 
кезінде азаматтардың қауіпсіз-
дігін қамтамасыз ету қағи-
даларын сақтау мақса тында 
спорттық-бұқаралық, ойын-
сауық, мәдени-бұқаралық іс-
шаралар өткізілетін орындар-
да шыны ыдыстағы өнімдерді 
сатуға жол берілмейді.

5. Аталған аумақтарға 
спорттық-бұқаралық, ойын-
сауық, мәдени-бұқаралық іс-
шараларды өткізу барысында 
шыны ыдыстағы өнімдерді 
әкелуге және ішуге тыйым са-
лынады.

6. Спорттық-бұқаралық, 
ойын-сауық, мәдени-бұқа ра-
лық iс-шараларды ұйымдас ты-
рушылар ішкі істер органда-
рымен бірлесе отырып келесі 
шараларды ескеру қажет:

1) спорттық-бұқаралық, 
ойын-сауық, мәдени-бұқа ра-
лық іс-шараларды өткізуге 
ар налған орындарда шыны 
ыдыс тағы өнімдерді сатуға ты-
йым салу;

2) спорттық-бұқаралық, 
ойын-сауық, мәдени-бұқара-
лық іс-шараларды өткізуге 
ар налған орындарға шыны 
ыдыс тағы өнімдерді алып өту-
ді және ішуді бақылау.

7. Осы Тәртіпті бұзу Қа-
зақстан Республикасының қол-
даныстағы заңнамасымен бел-
гілеген жауапкершілікке әкеп 
соғады.

8. Осы Тәртіппен реттел-
меген қатынастар Қазақ стан 
Республикасының қолда ныс-
тағы заңнамасына сәйкес рет-
теледі.

ЖОБА

«Қызылорда облысында спорттық-
бұқаралық, ойын-сауық, мәдени-

бұқаралық іс-шаралар өткізілетін орын-
дарда шыны ыдыстағы өнімдерді сату 
тәртібін айқындау туралы» Қызылорда 

облысы әкімінің 2016 жылғы 
22 желтоқсандағы № 21 шешіміне 

өзгеріс енгізу туралы
Қызылорда облысының 

әкімі ШЕШІМ ҚАБЫЛ ДА
ДЫ:

1. «Қызылорда облысында 
спорттық-бұқаралық, ойын-
сауық, мәдени-бұқаралық іс-
шаралар өткізілетін орындар-
да шыны ыдыстағы өнімдерді 
сату тәртібін айқындау тура-
лы» Қызылорда облысы әкі-
мі нің 2016 жылғы 22 жел-
тоқ сандағы № 21 шешіміне 
(Нор мативтік құқықтық акті-
лерді мемлекеттік тіркеу ті зі-
лімінде №5702 болып тір  кел-
ген) келесі өзгеріс енгі зілсін:

көрсетілген шешімнің қо-

сымшасы осы шешімнің қо-
сым шасына сәйкес жаңа редак-
цияда жазылсын. 

2. Осы шешімнің орындалу-
ын бақылау Қызылорда облы-
сы әкімінің жетекшілік ететін 
орынбасарына жүктелсін.

3. Осы шешім оның ал-
ғашқы ресми жарияланған 
кү нінен кейін күнтізбелік он 
күн өткен соң қолданысқа ен-
гізіледі.

Қызылорда 
облысының
әкімі                     Н.Нәлібаев

Қызылорда облысы әкімінің
2024 жылғы «__» __________ № _____ шешіміне

қосымша

Қызылорда облысы әкімінің
2016 жылғы «22» желтоқсандағы № 21 шешіміне

қосымша

Қызылорда облысында спорттықбұқаралық, ойынсауық, 
мәденибұқаралық iсшаралар өткiзiлетiн орындарда шыны 

ыдыстағы өнiмдердi сату тәртібі

Қызылорда облысының денсаулық сақтау басқармасы және 
облыстық медицина саласының ардагерлер кеңесі мен «Senim» 
Денсаулық сақтау жүйесі жұмыскерлерінің салалық кәсіптік 
одағы» Республикалық қоғамдық бірлестігінің Қызылорда 
облыстық филиалының ұжымы медицина саласының ардагері

Пазылхаиров Тәжібай Қазыұлының
қайтыс болуына байланысты марқұмның отбасы мен туған-
туыстарына қайғыларына ортақтасып, көңіл айтады.

***
ШЖҚ КМК №1 қалалық емхана ұжымы медицина саласының 

ардагері
Пазылхаиров Тәжібай Қазыұлының

қайтыс болуына байланысты марқұмның отбасы мен туған-
туыстарына қайғыларына ортақтасып, көңіл айтады.

Үстіміздегі жылдың 25 нау-
рызында медицина саласының ар-
дагері Пазылхаиров Тәжібай Қа зы-
ұлы дүниеден озды.

Тәжібай Қазыұлы 1942 жылдың 
8 желтоқсанында Шиелі ауданы-
ның «Сұлутөбе» ауылында дүниеге 
кел ген. 1965 жылы Алматы мемле-
кеттік медицина институтының 
«Емдеу ісі» мамандығы бойынша 
бі тіріп, еңбек жолын №1 қалалық 
ем ханада  терапевт-дәрігер болып 
бастап, 1967-1994 жылдары Қы-
зылорда қалалық біріккен ауру-
хана бас дәрігерінің емханалар 
бойынша орынбасары, №1 қала-
лық көпсалалы емхананың бас 
дәрігері, қалалық денсаулық сақ-
тау бөлімінің меңгерушісі, 1994-
2005 жылдары облыстық туберкулезге қарсы 
диспансерінің бас дәрігері қызметтерін атқарған.

Дәрігерлік қызметпен қатар  облыс және қала 
деңгейінде қоғамдық жұмыстарға атсалысқан. 
Қалалық Кеңес депутаты, қалалық коммунистік 
партиясының  бюро мүшесі, облыстық, қалалық 
мәслихат депутаты, тәртіптік кеңес мүшесі, об-
лыстық бюджет комиссиясының мүшесі, ҚР Фти-
зиатр дәрігерлер қауымдастығының мүшесі, об-
лыстық фтизиатр дәрігерлер қауымдастығының 
тө рағасы, «Мұстафа Шоқай» қорының мүшесі бол-
ды. 

Қалалық денсаулық сақтау бөлімі басшысы 
кезінде Тәжібай Қазыұлының басшылығымен 
№1 емхана жаңа ғимаратқа көшіріліп, №2, 3, 6 
емхана ғимараттары жаңадан салынды. «Комму-

низм» аумағында №6 емхананың 
филиалы, «Мұнайшы» мөлтек 
ау  данынан медпункт, күн дізгі 
ем ханалар, балаларға арналған сто-
матологиялық емханалар ашылып, 
3 балалар сүт тағамын дайындау 
кухнясы, өндіріс орындарында 20-
дан аса медициналық пункт іс ке 
қосылды. Қалалық туберкулез ге 
қарсы күрес диспансерінде тубер-
кулездің мультирезистентті тү  рі-
мен ауыратын науқастарды ем-
дейтін 40 төсектік бөлімше ашып, 
орталықтандырылған кли ни ка лық-
диагностикалық және бак те рио-
ло гиялық зертхана ның жұмысын 
жаңа талапқа сай ұйымдастырып, 
ДОТС бағдарламасын енгізуде ту-
беркулезге қарсы күресу ісіне көп 

үлес қосты. Туберкулез дертіне қатысты 30-дан аса 
ғылыми еңбегі жарияланды.

 Тәжібай Қазыұлы Пазылхаиров 40 жылдан 
аса уақыт денсаулық сақтау саласында қызмет ет-
кен білікті дәрігер ретінде еңбегі еске русіз қалмай, 
«Ерен еңбегі үшін», «Құрмет», Бүкіл одақтық тера-
певтер қоғамының С.П.Боткин атындағы ескерткіш 
медальдарымен, «Денсаулық сақтау ісінің үздігі», 
«Білім» төсбелгілерімен, ҚР Президентінің Алғыс 
хатымен, облыс әкімінің Құрмет грамоталарымен 
марапатталған.

Асыл азамат Тәжібай Қазыұлының жарқын 
бейнесі біздің жүрегімізде сақталады.

Облыстық денсаулық сақтау басқармасы, 
облыстық фтизиопульмонология орталығы 

ұжымы

Бақұл бол, ардақты аға

Медицина саласының арда-
гері, құрметті ұстазымыз Па-
зылхаиров Тәжібай Қазыұлы 
өмірден өтті деген хабарды 
естіп көңіліміз құлазып қалды.  
Енді ғана институтты бітіріп 
тәжірибесіз жас маман бо-
лып келген біздер ағамыздың 
қарамағына дәрігерлік жұмыс-
қа орналастық. Біздің жақсы 
маман, жақсы кадр болуымызға 
шексіз қамқорлығын көрсетіп, 
білмегенімізді үйретуден жа-
лықпады. №1 қалалық ем-
ханада 16 жыл бірге жұмыс 
атқардық. Ешкімді бір-бірінен 
алаламай, әділетті, білікті бас-
шы болды. Ол кезде отыздың 

ол жақ бұл жағында болса да 
бізге үлкен кісі болып көрінетін 
және талапты қатаң қоятын. 
Әрқайсысымызды білікті ма-
ман, мықты ұйымдастырушы 
болып шығуымызға көп 
ықпал жасады. Емхана өміріне 
ешкімнің есіне келмеген тосын 
жаңалықтарды, науқастарды 
емдеудің жаңа тәсілдерін ой-
лап табатын. Ол кезде қалада 
бір ғана емхана болды.  №1 
емхананы «кузница кадров» 
дейтін. Сол кездерде «Кадры 
делает все» деп ағай көп ай-
татын. Емханадан қалалық 
денсаулық сақтау бөліміне 
ауысқан кезде де жұмыс бабы-

мен арамыз үзілмеді. Саналы 
ғұмырын медицина саласына 
арнаған ұстазымыз туралы көп 
естеліктер айтуға болады. 

Ардақты ұстазымыздың 
өмір ден озуына байланысты 
зайыбы Рая апайға, қызы Гүл-
бануға, ұлы Еркінге және туған-
туыстарына қайғыларына 
ор тақтасып, көңіл қосын біл-
ді реміз. Алла алдыңыздан жа-
рылқап, мәңгілік мекеніңіз пе-
йіште болғай, ардақты аға.

Шәкірттеріңіз:  
Әсия Сүлейменқызы, 
Рыскүл Ибрашқызы, 
Аманкүл Кәрімқызы

Қош болыңыз, ұстаз

Санасы 
ауытқығандардың 
саны артты
Нені меңзеп отырғанымыз 

анық, елімізде психикалық 
ауыт қу бойынша есепте тұр ған-
дардың саны едәуір өсті. Са-
лыстырып қарар болсақ, 2021 
жылдың басы мен 2024 жыл-
дың бас кезін алайық. 2021 
жы лы Республикалық пси хи-
ка лық денсаулық ғылыми-прак-
тикалық орталығы ұсынған де-
рекке қарасақ, елде 190 мыңға 
жуық адам психикалық дертке 
ұшырап, есепте тұрған екен. 
Оның 73 мыңы ақыл-ойы кем 
деген диагнозбен, 56 мыңы ми-
дың органикалық зақымға ұшы-
рауымен психикалық ауру ға 
шал дыққан. Ал 45 мыңы ши зо-
френияға душар болған. Нев-
розбен 2500, депрессия немесе 
маниямен 1800 адам тіркелген. 
Сондай-ақ психоактивті заттар-
ды пайдаланудан туған психи-
калық ауытқуға 92 мыңнан аса 
адам шалдыққан. Бұл санат-
та ғы науқастардың басым бө-
лігінің жасы 30-55 арасында. 
Құ қықбұзушылық әрекетке бар-
ған 191 адам мәжбүрлі түрде 
амбу латорлық емделуге жібе-
рілген. Психиатриялық ауру-
ханаларда 39 адам дәл солай 
мәжбүрлі түр де ем қабылдаған. 

Ал 4500 адам көз жұмып, есеп-
тен шығарылған. 

Ал биыл Денсаулық сақтау 
министрлігінің дерегінде пси-
хи калық ауытқуы бар 198,5 мың 
адам есепте тұр. Олардың 41 
мыңы – бала, 82,9 мыңы – әйел, 
115,5 мыңы – ер адам, яғни 3 
жылдың ішінде бұл санат та ғы-
лар 8,5 мыңға артқан. Шама-
мен жыл сайын 3 мыңға жуық 
адам психикалық дертке ұшы-
рай тынына дәлел. Ал шизо-
френия диагнозымен бақылауда 
тұрғандар үш жыл бұрынғымен 
салыстырғанда 5 мыңға азайып, 
40 мыңға жуық адамды құрапты. 
Былтыр психикалық денсаулық 
орталықтарында 70,5 мың нау-
қас, оның ішінде 8 мыңнан аса 
бала емделген.

Енді мәселенің өзегіне орал-
сақ. Ауруға шалдыққандар есеп-
те тұр, қажет кезінде емделе ала-
ды. Дегенмен сау адамдардың 
да жайын ойлаған абзал. Мысал 
ретінде қарасақ, ақыл-есі сау 
болса да «психикалық дертке 
ұшырап қалмаймын ба?» де-
ген қорқыныш кез келген адам-
да болып тұрады. Ал маман дар 
«ақылымнан адасатын шығар-
мын» деген үрейлер ауыл хал-
қынан гөрі тығыз орналасқан 
қа ла халқында көп болатынын 
дә лелдеген. Көбіне мұндай 
уайым психиканың стресс пен 
артық салмаққа реакциясынан 
туады, яғни адамда еш ауру 

жоқ. Түрлі уайым мен семіздік 
сондай әсер береді. Бірақ адам 
психикалық кілтипанмен туа ды 
дегенге көп мамандар келіспейді 
екен. Науқастың туабітті пай-
да болған эндогенді кінәраты 
болса да, бәрібір зат алмасудың 
бұзылуы, ми жарақаты, тамыр 
ауруы, стресс сияқты ауруды 
қоздыратын себептер бола ды. 
Жалпы кейінгі кездері әлем де 
психикалық дерттер өрши бас-
тағаны жиі айтылады. Дегенмен 
бұрын да жағдай мәз болмаған 
сыңайлы. Мысалы, кеңестік 
кез де, қайта құру уағындағы 
рес ми мәліметтерге жүгінсек, 
КСРО аумағында 1978 жылы 
пси хиатриялық есепте 4,5 мил-
лион адам тұрған. Олардың 
саны 1988 жылдың басында 
5,5 миллионға жеткен екен. 
Бұл мәселеде бір түйін туады. 
Адам дардың психикалық ау-
руға шалдықпауын алдын ала 
ойла ғанымыз жөн тәрізді. Батыс 
елдерінде психикалық зерттеу-
лер тым жақсы дамыған. Кез 
келген қылмыскердің санасына 
шолу жүргізіледі. Ал еліміздегі 
жағдай қандай? Қылмыс жаса-
ды деп түрмеге қамалғандардың 
ішінде психикалық ауытқулар 
жоқ деп айта аламыз ба?

Тасадағы 
тылсым дерт
Кейінгі кезде жастар арасын-

да сәнге айналған бір сөз бар, ол 

– «шизофреник». Өздерінің сәл 
оғаштау қылықтарын осылай 
«мақтаныш» етеді. Әйткенмен 
бұл мәселені ресейлік психо-
логтар да күн тәртібіне қойған. 
Бала өзін шизофренияға қы-
зық тырмағаны, оны абырой са-
на мағаны абзал. Әйтпесе бұл 
дертке шынымен шалдыққан 
адам ның бір күнінің өзін бастан 
өткеру – өте қиын нәрсе.  

Дүниежүзілік Денсаулық сақ-
тау ұйымының мәлімдеуінше, 
2022 жылы әлемде 24 млн 
адам ның шизофренияға ду-
шар болғаны анықталған. Дәл 
сол жылы мәселеге байланыс-
ты қазақстандық психологтар 
шағын зерттеу жүргізу мақ-
са тында қоғамнан сауална ма 
алған. Бір қызығы, қатыс қан-
дардың 23 пайызы ресми түрде 
шизофрения диагнозы қойылған 
адамдармен етене таныс екенін 
айтыпты. Негізінен, бұл – олар-
дың туысы мен таныстары. Бірақ 
көпшілік бұл аурудың белгілерін 
білмейді, бар болғаны 12 пайы-
зы ғана ауру белгілерін айтып 
бере алған. Сол себепті көпшілік 
шизофренияның белгісі ретінде 
бас ауруы, жүрек айну, бас ай-
налу, қан қысымының көтерілуі 
және треморды көрсетеді. Алай-
да бұл белгілердің шизофренияға 
қатысы жоқ. Дерттің негізгі 
белгілері – галлюцинация, жеке 
тұлғаның бөлінуі, обсессия, аг-

рессия мен аяқасты көңіл-күйдің 
өзгеруі. 

Жұртшылық психикалық 
дертке ұшырағандардан қорқа-
ды. Оған дәлел бар, сауалнамаға 
қатысқандардың үштен бір бө-
лігі шизофрениямен ауыратын 
адамдар айналасындағылар 
үшін қауіпті деп топшылаған. 53 
пайызы науқастарды дамуын да 
қиындықтар бар десе, 36 пайы-
зы оғаш қылықтар көрсететінін 
айтыпты. Дегенмен психоана-
литиктер шизофрения диагно-
зы адамның толыққанды қоғам 
мүшесі болуына кедергі келті ре 
алмайтынын жеткізген. Кері-
сінше дұрыс жүргізілген ем ең 
болмаса қанағаттанарлық өмір 
сүруге көмектеседі. Сауал-
нама қорытындысымен та-
ныс қан медицина ғылымының 
док торы, профессор Саида 
Ешім бетованың айтуынша, 
пси хи калық жағынан дертке 
шал дық қандарға қатыс ты басты 
проблема – қоғамға бе йімдеу.  

– Дер кезінде дұрыс көр-
сетілген медициналық көмек 
толық сауығып кетуіне жол 
ашады. Әлем елдерінің бұл ау-
руды емдеуде нақты қандай 
әдіс-тәсіл қолданатынын анық-
тау маңызды. Дүниежүзілік 
Ден  саулық сақтау ұйымының 
мә  ліметінше, шизофренияны 
ем дейтін бірқатар тиімді тә-
сіл бар, осы тәсілдер кемінде 
әрбір үшінші науқастың толық 
қалпына келуіне көмектеседі. 
Дәрі-дәрмекпен емдеудің де 
отбасылық терапия, когнитивті 
мінез-құлық терапиясы мен пси-
хоәлеуметтік оңалтумен қатар 
маңызы зор. Көбіне аталған те-
рапия әр пациентке жеке жүр-
гізіледі. Психикалық ауруы 
бар адамдарға ремиссия жасау 
үшін қоғамға интеграция да өте 
маңызды. Бұл тақырыпқа қо-
ғамда тыйым салмаған жөн. 
Ақпарат елді психикалық ауруы 
бар азаматтардың кеудесінен 
итермеуге, оларды өз ортасы-
нан оқшауламауына әсер етеді. 
Сол себепті осы туралы ақпарат 
құралдарында  көбірек жазу 
қажет, – дейді маман. 

Сонымен біз қылмыс жа йын 
басқа да қырынан қарап, ба-
ғалауға болатынын айтқымыз 
келді. Емделмеген дерт, өзгеге 
де зиян. Ақпараттың ағыны мен 
күйбең тіршіліктің түрлі қы-
сымы қосылған уақытта адам-
дар өзінің санасынан жаңылып 
жүретіні жасырын емес.

Мадияр ТӨЛЕУ,
«Сыр бойы» 

ОЙДАН

1бет. 

Хабарландыру
«DMS Services» ЖШС келесі тақырып бойынша қоғамдық 

тыңдаулар өткізілетіні туралы хабарлайды: 
««DMS Services» ЖШС келісімшарттық аумағының Арал-4 

учаскесінде МОГТ-2Д сейсмикалық барлау жұмыстарын жүргізуге 
арналған Техникалық жобаның қоршаған ортаға әсерін бағалау бөлімі, 
өтінім материалдары (рұқсат етілген шығарындылары нормативтерінің 
жобасы, өндірістік экологиялық бақылау бағдарламасы, қалдықтарды 
басқару бағдарламасы, қоршаған ортаны қорғау жөніндегі іс-
шаралардың жоспары). 

Учаскенің географиялық координаттары: 45º58’00,04»с.е., 
59º02’04,75» ш.б. Әсер ету аймағының географиялық координаттары: 
46º30´02,28´´с.е., 59º33´42,77´´ш.б.; 46º30´00,00´´с.е., 59º40´00,00´´ш.б.; 
45º47´00,00´´с.е., 59º35´00,00´´ш.б.

Қоғамдық тыңдаулар Қызылорда облысы,  Арал ауданы, Беларан 
а.о., Құланды ауылы, Құланды к-сі, 62, «№77 орта мектеп» КММ  ме-
кенжайы бойынша өтеді.

Қоғамдық тыңдауларға қатысу үшін сілтеме:
https://us04web.zoom.us/j/79432810728?pwd=kduRwJs7LItAeotIvYU

At9IN1rrglG.1 
Конференция идентификаторы: 794 3281 0728. Қатынау коды: 

7BEUx0  
Өтетін күні: 14 мамыр 2024ж. Уақыты 15:00.
Бастамашының деректері мен деректемелері: «DMS Services» 

ЖШС, Бөгенбай батыр к-сі, 2, 11-қабат. Ақтөбе қ.,  030000, Тел.: +7 
(7132) 41 66 20, БСН  180340013572,  эл.пошта  tethys@tpl.kz

Орындаушылардың деректері мен деректемелері: Консорциум: 
- «Inter Geo Stroy» ЖШС,  Алматы қ., Алмалы ауданы, Наурызбай 

батыр к-сі, 58, тел.:  +7701-712-42-13, БСН 230340042141;
- «Тат-Арка» ЖШС, Алматы қ, Көктөбе ауданы, С.Нұрмағамбетов 

к-сі, 91, тел.: +7-727-261-31-41, факс: 261-31-10, БСН 010740003714, эл. 
пошта: tat-arka@mail.ru.

Жобалық құжаттама пакетімен https://ecoportal.kz бірыңғай 
экологиялық порталында, сондай-ақ сілтеме бойынша ЖАО сайтын-
да танысуға болады: https://www.gov.kz/memleket/entities/aktobe-zher-
paidalanuy?lang=ru.

Көзделіп отырған қызмет туралы қосымша ақпаратты электрондық 
мекенжай бойынша алуға болады:  tethys@tpl.kz, тел.: +7 (7132) 41 66 
20.

Барлық ескертулер және/немесе ұсыныстар бірыңғай экологиялық 
порталда: https://ecoportal.kz, сондай-ақ ЖАО электрондық мекенжай-
да: nedra2004@inbox.ru  қабылданады.

БАС ДИРЕКТОРДЫҢ МІНДЕТІН АТҚАРУШЫ
Марат АРАЛБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 22999         Тапсырыс №484e-mail: syrboyi@yandex.kz   /   www.syrboyi.kz Кезекші редактор  Дүйсенбек АЯШҰЛЫ

www.facebоok.com/syrboyi.kz/ https://twitter.com/syrboyi www.instagram.com/syrboyi_kz

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Күн толық тұтылады
ТАСС «8 сәуірде Күн тұтылуының 

максималды және жартылай фазасының 
ұзақтығы бес сағаттан асады» деп жазды. 

– Дүйсенбі, 8 сәуір күні Күннің толық 
тұтылуы болады. Оның жалпы ұзақтығы бес 
сағаттан асады (Астана уақыты бойынша 
20:42-ден 01:52-ге дейін). 1,029 максималды 
фазасы 4 минут 28 секундқа созылады, – деп 
хабарлады Мәскеу планетарийінің баспасөз 
қызметі.

Бұл құбылыс әсіресе, Мексиканың 
солтүстігінде байқалады. Күннің толық 
тұтылуы АҚШ пен Канадада, Тынық 
мұхиты мен Атлант мұхитындағы кейбір 
аралдардан да көрінеді. Жеке фазалар-
ды Солтүстік және Оңтүстік Америка, 
Орталық Америка, сондай-ақ Тынық және 

Атлант мұхиттарынан және Батыс Еуропада 
тұратындар көре алады.

Мумбай – 
миллиардерлер 
астанасы
Nikkei Asia  Шанхайдағы Hurun зерттеу 

институтының ақпаратына сүйене отырып, 
Үндістанның Мумбай қаласы Азиядағы жаңа 
«миллиардерлердің астанасы» атанғанын 
хабарлады. 

92 миллиардері бар Мумбай Пекинді 
басып озып, Азиядағы ең көп миллиардер 
тұратын қала атанды. Институттың есебіне 
сәйкес, Нью-Йоркте 119 миллиардер болса, 
Лондонда – 97. Мумбай 92 миллиардермен 
әлемде үшінші орында тұр.

Айта кетейік, Үндістанда барлығы 271 
миллиардер бар. Ал Мумбай экономикасы 
2023 жылы 7,5 пайызға өскен. Елдер бойын-
ша тізімде Қытай 814 миллиардермен көш 

бастап тұр, бұл 2022 жылмен салыстырғанда 
155 адамға азайған. 

Миллиардерлер саны бойынша Аме-
рика Құрама Штаттары 800 миллиардермен 
екінші орынға жайғасқан. Жасанды интел-
лект пен ақпараттық технологиялар сала-
лары АҚШ экономикасында көшбасшыға 
айналды. АҚШ-тың чип өндірушісі Nvidia 
бас директоры Дженсен Хуанг 48 милли-
ард доллар байлығымен үздік 30 тізімге 
енді. Google, Meta және Microsoft иелерінің 
байлығы айтарлықтай өскен. 

Көрермен санын 
қысқартты
Deutsche Welle агенттігі Мәскеу 

маңында болған лаңкестік әрекетке байла-
нысты Франция теракт қаупінің ең жоғары 
деңгейін жариялағанын хабарлады. Бұл ту-
ралы X әлеуметтік желісінде елдің премьер-
министрі Габриэль Атталь мәлім етті.

Оның айтуынша, Франция президенті 

Эммануэль Макрон Елисей сарайында елдің 
қорғаныс және ұлттық қауіпсіздік кеңесін 
жинаған. Атталь кездесуге себеп ретінде 
22 наурызда Мәскеу түбіндегі Красногорск 
қаласындағы Crocus City Hall концерт залын-
да болған терактіні, бірнеше қарулы адам 
келушілерге оқ жаудырып, кейін ғимаратты 
өртеп жібергенін атады.

Наурыз айының басында Politico газеті 
Макрон 26 шілдеде өтетін Па риж дегі 
Олимпиада ойындарының ашы лу салта-
натында лаңкестік әрекет бо луы мүмкін 
деген қауіпке байланысты көрермен са-
нын қысқартуға бұйрық бер генін жазған. 
Газеттің хабарлауын ша, ол кезде елдің бар-
лау қызметі 2024 жылғы Олимпиада ойында-
рында жасалуы мүмкін лаңкестік әрекеттер 
қау пін тіркемеген, бірақ алаңдаушылық 
білдірген. 

Айта кетсек, Париждегі Олимпиада 
ойындарының ашылу салтанаты әдеттегідей 
стадионның ішінде емес, ашық алаңда – 
Сена жағалауында өтеді.

Ақпарат көздерінен

Жазда жапон 
археологтары 
зерттеу 
жұмыстарын 
бастайды

– Сыр өңірінің ар хео-
логиясына шетел дік ға-
лымдардың қызығу шылы-
ғы ерекше. Бұл бағытта 

тәжірибелі мамандармен 
тыңғылықты жұмыс 
жүр гізіп келеміз. Енді-
гі кезекте олардың қа-
тарын жапониялық 
ар хеология маман-
дары толықтырып 
отыр. Алдағы жазда 

өте тін зерттеу бары-
сын да өңірдің өткені-

нен сыр шертетін маңыз-
ды мәліметтерге қол 

жет кіземіз деген үміттеміз. 
Ға лымдар Арал маңының ежел-

гі дәуір ескерткіштерінен табылған жәдігерлерге 
археоботаникалық әдіс арқылы зертханалық талдау (қыш 
ыдыстарға) жасайды. Қазір жоғары оқу орындары ара-
сында екіжақты меморандумға қол қоюға дайындық 
жүргізілуде. Зерттеушілер құрамына философия докторы, 
Мэйдзи университетінің Обсиадан және тастарды зерт-
теу орталығының ғылыми қызметкері Эйко Эндо, Нара 
ұлттық мәдени құндылықтарды зерттеу институтының 
халықаралық ынтымақтастық бөлімінің меңгерушісі Ши-
нья Шода кіріп отыр, – деді Ыслам Құрманиязов.

Оның айтуынша, жапон ғалымдары қыш ыдыстардағы 
ас қалдығын зерттейді. Аралдың солтүстік шығыс бөлігін 
қола және темір дәуірінде мекендеген тайпалардың, 
егіншілердің, бақташылардың тұрмыста қолданған қыш 
ыдыстарына назар аударады. Әсіресе тары, бидай секілді 
дақылдарды қалай пайдаланғанына кешенді зерттеу 
жүргізеді.

Жапондық ғалымдардың Сыр өңіріне іссапары та-
мыз айына жоспарланған. Іссапар кезінде университет 
базасындағы археологиялық қазбалар кезінде табылған 
қыш ыдыстарды зерттеп, Қазалы, Арал аумағындағы 
ескерткіштерді аралайды. Жоба аясында екі ел ғалымдары 
тәжірибе алмасады.

Сондай-ақ литвалық Гидре Мотузаите Матузевичюте 
Еуразия кеңістігіндегі ежелгі адамдардың тамақтану ра-
ционы және ауыл шаруашылығының дамуы мен таралуы 
туралы құнды зерттеу жүргізуге мән беріп отыр. 

– Сыр өңірінде бірнеше өркениеттің ескерткіштері 
кездеседі. Олардың көбі әлі күнге дейін сырын ішіне 
жасырып жатыр. Қазір бұл аймақта археологиялық 
зерттеулердің қарқын алғаны қуантады. Олардың арасында 
Арал маңының ежелгі және ортағасырлық қалалары, оның 
ішінде Бәбіш-молла, Мыңарал, ортағасырлық Жанкент 
және Қышқала қалаларының тұрғын үй-жайлары бойынша 
қазба жұмыстары бар. Бұл археоботаникалық үлгілер Виль-
нюс университетінің зертханасында сараптамадан өтіп жа-
тыр, – дейді Ы.Құрманиязов.

Археология ғылымының археоботаника бағыты ес керт-
кіштердегі өсімдіктердің қалдық тарын зерттеумен айналы-
сады. Мәдени қабаттарда көміліп қалған өсім діктердің ма-
кро және микро қалдықтарын (жемістері мен ұрықтарын, 
таңбаларын) зертханалық сараптамадан өткізеді. Зерттеу 
барысында аталған қалалар және Арал маңын мекендеген 
халықтың экологиясы, егін шаруашылығы, сол заманда 
өмір сүрген адамдардың диетасы, күнделікті тұтынатын 
тағамы, көршілес елдермен сауда қатынастары туралы 
ақпараттарға қол жеткізуге болады.

Әділжан ҮМБЕТ, 
«Сыр бойы»

Қоржында 
31 жолдама бар

Франция астанасы Парижде алауы 
тұтанатын Жазғы Олимпиада ойындарының 

басталуына да санаулы уақыт қалды. 
Жанкүйерлер тағатсыздана күткен төрт 

жылдықтың басты спорттық оқиғасы биыл 26 
шілде мен 11 тамыз аралығында өтеді.

Дүбірлі додаға әлемнің 205 елінен 10 мыңнан 
астам спортшы қатысады деп күтілуде. Онда 32 
спорт түрінен 329 медаль жиынтығы сарапқа салы-
нады. Қазақстан ұлттық құрамасы оған спорттың 20 
түрінен қатысуды жоспарлап отыр.

Қазір ел құрамасы қоржынында 11 спорт түрінен 
31 жолдама бар. Оның ішінде бокстан ерлер 6, 
әйелдер 1, нысана көздеуден 5, садақ атудан 4, сем-
серлесуден 4, тас жолдағы велоспорттан 3, қазіргі 
бессайыстан 2, таэквондо 2, грек-рим күресі, еркін 
күрес, спорттық және батуттағы гимнастикадан бір-
бірден лицензияға қол жетті. 

Еліміз бойынша Алматы, Шымкент қалалары 
мен Жетісу облысының спортшылары бес жолдама-
дан алып үлгерді. Одан кейінгі орындарда Шығыс 
Қазақстан облысы 4, Астана қаласы 3, Жамбыл 
мен Солтүстік Қазақстан облыстары 2, Ақмола, 
Қызылорда, Абай, Қарағанды және Түркістан облыс-
тары бір-бір жолдаманы қалтаға басып үлгерді. 

Айта кетсек, Олимпиада ойындарына дейін әлі 
50-ден аса лицензиялық жарыс бар. Оның ішінде 
спортшылар Әлем чемпионаттары, Азия чемпионат-
тары және  рейтингтік турнирлерге қатысады.

Құрлықтық додаға 
қатысатын құрамалар 
анықталды
Футболдан 2024 жылғы Еуропа чемпионаты 
финалдық сатысында бақ сынайтын барлық 

құрама белгілі болды. Соңғы үш жолдама 
Ұлттар лигасы плей-офф сатысы арқылы 

анықталды.

Ұлттар лигасы С жолы бойынша плей-офф саты-
сы финалында Грекияны пенальтиден жеңіп кеткен 
Грузия Еуропа чемпионатына алғаш рет жолдама 
алды. Сондай-ақ Ұлттар лигасы А жолымен Уэльс 
пен Польша кездесуінің негізгі кезеңі 0:0 есебімен 
тең аяқталып, пенальти сериясында польшалық 
футболшылар 5:4 есебімен жеңді.  Ал В жолымен 
Украина құрамасы Исландиядан 2:1 есебімен басым 
түсті.

Нәтижесінде Грузия, Польша, Украина құра-
малары құрлықтық додада бақ сынайтын болды.

Құрамалардың топқа бөлінуі төмендегіше:
А тобы: Германия, Шотландия, Венгрия, Швей-

цария.
B тобы: Испания, Хорватия, Италия, Албания.
С тобы: Словения, Дания, Сербия, Англия.
D тобы: Польша, Нидерланд, Австрия, Франция.
E тобы: Бельгия, Словакия, Румыния, Украина
F тобы: Португалия, Грузия, Түркия, Чехия.
Финалдық кезең 14 маусымда Германия мен 

Шотландия кездесуімен ашылады. Финал 14 шілдеге 
белгіленген.

«СБ» ақпарат

1-бет 

Халықаралық театр кү-
ні баспасөз конфе ренция-
сы өткізіліп, театр дағы 
же  тістік пен жос пар лар, 
жа рыққа шыға тын қо йы-
лым дар туралы ақ парат ай-
тылды.

Алғаш сөз алған Н.Бе-
кежанов атындағы об лыс-
тық қазақ академиялық 
му зыкалық драма теат-
ры  ның директоры Мұх-
тар Ниязов өткен жыл ды 
қо рытындылап, ай  шық ты 
қадамдарға тоқ талды. Әсі-
ресе, театр қоржы нындағы 
қойылым дардың сапалық 
мазмұны артқанын жет-
кізді.

– Өткен жыл Сыр өңі-
рі театры үшін табыс ты 
түйінделді. Жыл басын-
да Ш.Айтматовтың «Жә-
мила» атты шығармасын 
сахналадық. Оған қоса 
Көрғұлы бей не сін дә-
ріп теуге арналған қойы-
лым мен «Болмаған ба-
ла лық шақ» спектаклі 

кө рер мен нің оң бағасын 
алды. Т.Жүргенов атында-
ғы қазақ ұлттық өнер ака-
де мия сының студенті 
«Шыр   мауық» психодрама-
сын қойды. 

Алдағы уақытта жос-
пар бойынша қойылым 
көр  сетілімі жүргізіледі. 
Мә   селен, 1 сәуірде театр 
құ   ра  мындағы «Сыр әзілі» 
күлкі отауы өнер көрсе-
тетін болады, – деді театр 
директоры. 

Оның сөзінше, кішкен-
тай көрермендер де назар-
дан тыс қалмаған. Биыл Ан-
туан де Сент-Экзю перидің 
«Кішкентай ханзада» шы-
ғармасын сахналау үшін 
Астанадан арнайы режис-
сер алдырған. Алдағы 
уақыт та спектакльдерді тұ-
рақ ты қою жоспарлануда.

Қазақстанның еңбек 
сі  ңірген қайраткері Хұсе-
йін Әмір-Темір театр ма-
мандарының кәсіби шебер-
лігі туралы ой бөлісіп, 

бі  лік тілік арттыру ісіндегі 
ілкі қадамды атап өтті. 

– Жыл өткен сайын те-
атр қызметкерлерінің кә-
сіби деңгейі өсуде. Оған 
шеберлік сабақтары мен 
түрлі өнер додалары сеп-
тес кені аян. Мысалы, жас 
артист Санат Жүзбай Ре-
сейдегі жазғы театр мек-
тебінде шыңдалса, Қанат 
Ар қабаев еліміздегі халық-
аралық деңгейдегі маман-
дарды тоғыстырған арнайы 
біліктілік курсын оқыды. 
Өнер сайыстарында да сыр-
бойылық таланттар көш 
басынан көрінуде. Мыса-
лы, театр артисі Жауһар 
Ер кінова «Raiymbek Fest»  
I республикалық театр фес-
тиваліне қатысып, «Ең үз дік 
әйел бейнесі» номинация-
сын еншіледі. Сондай-ақ 
театрдың техникалық топ 
өкілдері Беларусьтің Ви-
тебск қаласында тағылым-
дамадан өтті, – деді Хұ се-
йін Жүсіпұлы.

Баспасөз алаңына биыл 
қайта құрылған «Жастар 
театрының» өкілдері де 
келді. Театр директоры 
Нұр  мат Мансұр мен көр-
кем дік жетекшісі Оңталап 
Нұрмахан жас өнер орда-
сы ның аяқалысын баянда-
ды. 

– Сегіз жыл бұрын 
үйір ме ретінде ашылып, 
қалың көрермен алды на 

алғаш шыққан ұжым үшін 
биылғы жыл қуа ныш  ты 
жаңалықпен бас тал  ды. 
Шағын ұжым театр ста-
тусын иеленді. Ал дағы 
уақыт та репертуар жа сақ-
тап, кө рерменге сапалы 
еңбек ұсы нуға тырысамыз. 
Бұл бағытта жас актерлер 
жаңа қырынан көрініп, ал-
дыңғы буын сала маман-
да рының кеңесін алуды 
тоқ  татқан емес, – дейді 
Н.Мансұр.

«Жастар театрының» 
көркемдік жетекшісі Оң-
талап Нұрмахан да өзгеріс 
жетістікке бастайтынын 
айтты. Сондай-ақ қойылым 
қалыптастыру бағытында 
атқарылар жұмыстың жай-
ын да айтты.

– Жаңа театр құрыл-
ға сын жаңа міндет жүк-
телетіні анық. Ендігі мақ-
сат – республика деңгейіне 
өзімізді таныту, бар еке-
німізді білдіру. Бүгінгі кө-
рерменнің талғамы қалай, 
олар нені қалайды, қандай 
қойылым көргісі келеді 
– сол талапқа сай болуы-
мыз керек. «Күлтегін-То-
ныкөкті» жазып бітірдік, 
«Құрыш қазақ» жазылу 
үстінде. Алда осы туын-
дыларды сахналаймыз, – 
дейді ол.

Берен ШАҒЫРОВ

27 НАУРЫЗ – ХАЛЫҚАРАЛЫҚ ТЕАТР КҮНІ

ТАЛҒАМ МЕН ТАЛАНТТЫ 
ТОҒЫСТЫРҒАН ОРТА

Театр – бекзат өнер. Таным мен тағылым, 
талғам мен талантты тоғыстырған ортаның әлемі 

бөлек, айтары өзекті. Себебі мұнда замана келбеті, 
мәселесі көркем жеткізіліп, тіпті кейде шешім жолы 

ұсынылып жатады. Бұл міндетті аймақтағы сала 
өкілдері де сәтті орындауда десек, артық емес. 

Жыл сайын облыстық театрдағы қойылым саны ар-
тып, өнер ордасына келуші көбейді. Таланттардың 

танылып, жаңа есімдердің ел назарына ілігуінен 
тақырып аясының кеңігенін көреміз. Мұның бәрі – 

ілгерілеудің көрсеткіші. 

Аймақта Конго-Қырым геморра-
гиялық қызбасының алдын алу ша-
расының жаңа кезеңі басталды. Бү-
гінде облыста 115 қолайсыз елді 
мекен тізбесі бекітіліп, тиісті жұмыс 
атқарылуда. Бұл туралы өңірлік  ком-
муникациялар қызметінде өткен 
брифингте облыстық санитариялық-
эпидемиологиялық бақылау депар-
таментінің басшысы Динара Жана-
бергенова хабарлады.

– Ақпан айында Конго-Қырым 

геморрагиялық қызбасының алдын 
алу бойынша санитарлық-про фи лак-
тикалық шаралар ұйымдас ты  рылды. 
Оған қоса облыс әкі мі нің тапсырма-
сымен кенеге қар сы жұмыстардың 
сапасы мен тиім ділігін бақылайтын 
жұмыс тобы құ рылды. Жүргізілген 
бақылау нәти жесінде Арал ауда-
нында 11, Қа залы, Қармақшы ау-
дандарында 16, Жалағаш, Сырдария 
аудандарында 11, Жаңақорған ауда-
нында 18, Шиелі ауданында 20 және 

Қызылорда қаласында 16 елді мекен 
есепке алынды, – деді  департамент 
басшысы.

Қазір аталған жұқпалы аурудың 
алдын алу үшін кенеге қарсы за-
лалсыздандыру жұмысын жүргізу 
жоспарланған. Екі кезеңнен тұратын 
өңдеудің алғашқы кезеңі сәуір айы-
ның бірінші онкүндігінде жүргі-
зілмек.

«СБ» ақпарат

КОНГО-ҚЫРЫМ ҚЫЗБАСЫ: 
115 ЕЛДІ МЕКЕН ЕСЕПКЕ АЛЫНДЫ

